
Pou Piblikasyon Imedyat: 12 septanm 2012 

GOUVÈNÈ CUOMO ANONSE YON NOUVO PWOJÈ BAY PLIS AKSÈ NAN ENFÒMASYON DMV POU AJANS 
LAPOLIS YO  

 
Refòm yo Gen Ladan Fason pou Bay Lapolis Aksè nan Chan nan Done DMV avèk yon Pòtay Entènèt ki 

Pwoteje  

 
Jodi a, Gouvènè Andrew M. Cuomo te anonse yon nouvo pwojè pou divilge enfòmasyon k ap bay ajans 
lapolis yo pi gwo aksè imedyat nan enfòmasyon yo konsève nan Depatman Veyikil-a-Motè (DMV) nan 
yon pòtay entènèt ki pwoteje. Enfòmasyon yo gen ladan foto tout chofè Eta New York ak foto moun ki 
pa chofè, anrejistreman veyikil, istwa avi sou fason chofè yo kondi, ak vrè avi pou vyolasyon sikilasyon ak 
lòt chanjman nan dosye yon chofè.  
 
Gouvènè Cuomo di konsa, “Pwojè sa a ajoute yon lòt zouti pou lapolis, pou fè li pi fasil pou yo idantifye, 
jwenn ak arete moun ki sispèk yo. Bay pi bon aksè nan enfòmasyon DMV se pati yon efò k ap fèt san 
pran souf pou fè gouvènman eta a bay plis pi pwodiktif, efikas ak senp.” 
 
Pwojè a ap bay lapolis plis aksè pi rapid nan:  

• LAWMAN – Yon baz done pou fè rechèch sou tout enfòmasyon anrejistreman veyikil nan Eta 
New York 
• Foto DMV – Foto lisans ak foto ID tout chofè ak moun ki pa chofè nan Eta New York 
• Rezime sou Chofè yo – Istwa konplè chak chofè Eta New York, tankou tout vyolasyon ki asosye 
avèk fason yo kondi ak kondanasyon kriminèl yo. 
• Sistèm Avi Ka sou Lisans (LENS) – Yon vrè sistèm avi sou kontravansyon pou sikilasyon machin 
ak sou lòt vyolasyon  

 
Men patikilarite espesifik pwojè a anba la a: 

Aksè Dirèk nan Baz Done LAWMAN 
 
Baz done LAWMAN gen ladan apeprè 15,6 milyon dosye anrejistreman kote chak veyikil anrejistre nan 
Eta New York. Dosye sa yo enpòtan pou ede lapolis idantifye ak arete moun yo sispèk selon enfòmasyon 
ki disponib sou veyikil yo kòm nimewo plak pasyèl yo.  
 
Pou kounye a, Lapolis Eta New York dwe fè tout rechèch nan LAWMAN pou jwenn enfòmasyon sou 
anrejistreman veyikil sou non ajans lapolis ki toupatou nan eta a. Pwojè a ap pèmèt tout ajans lapolis yo 
gen aksè dirèk nan baz done LAWMAN sou yon sitwèb entènèt pwoteje, menm lè yo nan machin 
patwouy yo depi machin nan gen aksè nan entènèt. Lè nou fè pwosesis sa a vin pi efikas, lapolis kapab 
ekonomize tan anplwaye yo ak bay pi plis efikasite pou kontribiyab yo. Divizyon Sèvis Jistis Kriminèl 
(DCJS) ap fè odit itilizasyon an sou yon baz kontini pou asire itilizasyon apwopriye pou toujou gen 
pwoteksyon enfòmasyon prive.  
 
Plis Aksè nan Foto Lisans Chofè a ak Foto ID moun ki pa Chofè nan Eta New York 
 
Foto DMW se yon baz done ki gen apeprè 16 milyon imaj foto chofè ak moun ki pa chofè nan Eta New 
York. Foto DMW ap pèmèt ofisye yo konpare foto yon lisans chofè parapò avèk aparans yon moun.  
 
Pou kounye a, pou jwenn yon foto lisans chofè ak yon foto ID moun ki pa chofè, yon ajans lapolis dwe 
jwenn otorizasyon ki baze sou yon seri kritè konplèks. Nouvo pwojè sa a louvri pwosesis la, pou pèmèt 
chak ajans lapolis jwenn posiblite pou prepare yon pwotokòl pou mande foto yo. Depi yon depatman 
lapolis prepare pwotokòl espesifik li, ofisye lapolis depatman an ap kapab jwenn aksè nan foto nan 
nenpòt machin patwouy ki gen entènèt. DCJS ap kontinye fè odit itilizasyon Foto DMW pou asire 
itilizasyon an fèt kòrèkteman.  
 
Istwa Konplè sou Fason Chofè yo Kondi ap Disponib pou Pwokirè yo  
 
Nouvo pwojè a ap bay pwokirè yo tout istwa fason yon chofè kondi. Pou kounye a, se sèlman kat (4) 
dènye ane dosye kondi yon moun ki disponib pou pwokirè yo oswa, nan ka yon kondanasyon pou DWI, 
se 10 zan dosye a ki la. Yon istwa konplè sou fason chofè a kondi ap ede pwokirè yo fè rekòmandasyon ki 
apwopriye pou akizasyon ak santans.  
 
Aksè nan Sistèm LENS 
 
Pou kounye a, plis pase 30.000 moun nan Eta New York gen libète sou kondisyon oswa yo nan 
pwobasyon pou krim ki asosye avèk fason yo kondi, epitou privilèj lisans yo sispann oswa gen 
restriksyon. Y ap fè chanjman nan sistèm “LENS” yo genyen nan DMW pou pèmèt lapolis resevwa vrè avi 
kontravansyon yo bay chofè yo anba sipèvizyon sa a. Ofisye libète sou kondisyon oswa ofisye 
pwobasyon yo kapab enskri nan sèvis sa a, epi y ap resevwa avi otomatik si yon moun anba sipèvizyon 
resevwa yon kontravansyon nan sikilasyon machin, pou endike li te vyole kondisyon libète sou 

kondisyon li oswa pwobasyon li si li kondi machin. Aksè amelyore sa a ap disponib pou lapolis sèlman, 
epi l ap prevwa pi bon kontwòl chofè ki gen pwoblèm yo pou pwoteje sekirite piblik la.  

 
*** 

Sekretè Adjwen pou Sekirite Piblik, Elizabeth Glazer, di konsa, “Done sou chofè yo konsève nan 
Depatman Veyikil-a-Motè se yon resous puisan pou lapolis toupatou nan eta a pou fè ankèt kriminèl epi 
pou pran desizyon ki apwopriye pou santans ak akizasyon. Pwojè sa a pou divilgasyon done yo se yon 
egzanp nan travay Gouvènè a pou kontinye bon kolaborasyon gouvènman ak refòm pou kapab sèvi ak 
pwoteje Nouyòkè yo.”  
 
Manm Komisyon DMW, Barbara J. Fiala, di konsa, “Depatman Veyikil-a-Motè gen yon long istwa 
divilgasyon enfòmasyon ba kominote lapolis pou ede nan ankèt kriminèl yo epitou pou asire sekirite 
piblik la. Lè nou travay nan tèt ansanm avèk DCJS, Lapolis Eta a, Pwokirè Distri a ak lapolis lokal pou bay 
pi bon fason pou jwenn done DMW yo, sa reprezante yon etap enpòtan pou fè wout ak kominote nou 
yo gen plis sekirite.” 
 
Manm Komisyon Egzekitif Adjwen DCJS, Michael Green, di konsa, “Antan yon ansyen Pwokirè Distri a, 
mwen konnen kijan li enpòtan pou ofisye lapolis yo jwenn aksè rapid nan enfòmasyon ki egzat ak ajou, 
kit yo nan patwouy woutin oswa kit y ap mennen ankèt sou yon dosye. Nouvo pwojè sa yo pou divilge 
done yo ap pèmèt ajans lapolis yo fè djòb yo avèk plis sekirite, yon fason ki efikas ak rantab. Kounye a, 
lapolis poko gen yon lòt zouti pou sove lavi moun ak pou pi byen pwoteje kominote yo.” 
 
Sipè-Entandan Lapolis Eta a, Joseph D'Amico, di konsa, “Asire sekirite piblik la san pran souf se premye 
objektif lapolis. Pwojè sa a ap pèmèt anplwaye lapolis ki toupatou nan eta a rezoud krim yo pi vit, epitou 
l ap pèmèt yo fè plis ankèt apwofondi, k ap finalman nan avantaj tout Nouyòkè yo.” 
 
Pwokirè Distri Konte Nassau, Kathleen Rice, di konsa, “Nan lemonn apre 9-11, nou tout te aprann valè 
enfòmasyon ak kominikasyon ant ajans gouvènman an ak lapolis. Mwen bat bravo pou desizyon 
Gouvènè Cuomo pou itilize teknoloji pou bay tout nivo lapolis vrè done nou bezwen pou fè ankèt depi 
nan kont-teworis, omisid, fwod ak aksidan san chofè yo pa kanpe. Lè Gouvènè a retire ansyen baryè yo, l 
ap amelyore imedyatman mwayen lapolis pou anpeche krim fèt, epi pou trennen moun lajistis pou krim 
yo pa kapab evite yo. Mwen ta renmen sitou rekonèt travay di Konsèy Espesyal pou Entegrite ak Etik 
Piblik, Jeremy Creelan, Sekretè Adjwen pou Sekirite Piblik, Liz Glazer, ak Sekretè Adjwen, Mary 
Kavaney.” 
 
Pwokirè Distri Konte Monroe, Sandra Doorley, di konsa, “Pwojè Divilgasyon Done DMV yo ap bay ajans 
lapolis ki nan Konte Monroe ak toupatou nan Eta New York vrè aksè nan enfòmasyon enpòtan 
Depatman Veyikil-a-Motè genyen ki disponib. Mwen vle di Gouvènè Cuomo mèsi poutèt li louvri wout 
pou yon epòk tounèf kolaborasyon ant ajans gouvènman an, epitou poutèt li bay kamarad mwen yo nan 
lapolis la ak mwen yon lòt bon jan zouti pou kenbe kominote nou yo an sekirite.” 

Donald B. Smith, Prezidan Asosyasyon Cherif Eta New York ak Cherif Konte Putnam, di konsa, “Mwen bat 
bravo pou chanjman sa yo pou pèmèt plis divilgasyon enfòmasyon Depatman Veyikil-a-Motè ba lapolis 
lokal yo. Aksè dirèk ak apwopriye ajans lapolis lokal yo nan enfòmasyon enpòtan sa yo ap ede rezoud ak 
anpeche krim toupatou nan Eta a. Sa ap ede rezoud ak dekouraje krim k ap bese kantite krim yo menm 
pidevan nan Eta New York. Sou non Asosyasyon Cherif Eta New York, mwen di Gouvènè Cuomo ak 
dirijan nou yo nan Albany mèsi pou kokennchenn pwogrè nou fè a.”  
 
Michael Biasotti, Chèf Depatman Lapolis New Windsor ak Prezidan Asosyasyon Chèf Lapolis Eta New 
York, di konsa, “Aplikasyon Règ sikilasyon machin se youn nan eleman debaz ak enpòtan bon travay 
lapolis. Li gen yon enpak pozitif sou prevansyon krim ak sou pwoblèm kalite lavi ak sou sekirite nan 
otowout yo. Pwoblèm aplikasyon lalwa ap amelyore anpil avèk sikilasyon enfòmasyon yo nan Depatman 
Veyikil-a-Motè, epitou tout Nouyòkè yo ap vrèman gen plis sekirite akòz li.” 

